
గలిగి సర్వంసహాకామినీనుదుటఁ

బొలుపొందు పాపటబొట్టోయనంగ

నగ భేదిపుట భేదనంబునకన్న

నగణితంబై పొల్చునలకాపురంబు

ఆపట్టణంబున కధిపతిశౌర్య

దీపితాటోపుండు దినరాజతేజుఁ

డమితధీరోదారుఁ డరిభయంకరుఁడు

సమర నిశ్శంక ప్రచండ ప్రతాపుఁ

డతిబలశాలి ధనాధినాయకుఁడు

ప్రతిభచే సకలదిక్పతులలో నెల్ల

తతకీర్తి గాంచి యంతకు మంతుకెక్కి

శితికంధరుని చెల్మి  చేయుచు నుండు;

నతని యధీనమై యఖిలమహీజ

వితతుల ననయంబు విలసిల్లుచున్న

వనమధ్యమున నొక్క వనజాకరంబు

..................సమై వెలయుఁ,

గొమరొందునట్టియాకొలనిలోపలను

కమనీయసౌగంధికమ్ములు గలవు;

		 ఈ పేజీలో చివరి మార్పు 25 నవంబరు 2022న 13:56కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

